ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 9-Ի N 842-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  

1. Ընթացիկ իրավիճակը և իրավական ակտի ընդունման անհրաժեշտությունը
2022 թվականի հունիսի 9-ի թիվ N 842-Լ որոշմամբ ՀՀ կառավարությունը հաստատել է «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը» (այսուհետ՝ Ծրագիր), որը նպատակ ունի աջակցել ընտանիքների բնակարանային պայմանների բարելավմանը՝ համապատասխան պայմաններ ապահովելով սահմանամերձ բնակավայրերում ընտանիքների (տնային տնտեսությունների) կայուն զարգացման համար։
ՀՀ կառավարության 2022 թվականի հոկտեմբերի 6-ի N 1562-Լ որոշմամբ հաստատվել է «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագրի իրականացման կարգը»։
2023 թվականի հունիսի 30-ի դրությամբ ՀՀ աշխատանքի և սոցիալական հարցերի նախարարության Միասնական սոցիալական ծառայության հետ Ծրագրի շրջանակներում համագործակցության պայմանագիր է կնքել թվով 5 կազմակերպություն՝ 4 բանկ և 1 վարկային կազմակերպություն, որոնց միջոցով կնքվել է ընդամենը 7 հիփոթեքային վարկավորման գործարք, ևս 13-ն ընթացքի մեջ են։ Ծրագրով սահմանված որոշ պահանջներ գործընկեր կազմակերպությունների համար ռիսկային են, ինչի արդյունքում վերջիններս շահառուներից պահանջում են լրացուցիչ անշարժ գույքի գրավադրում, ինչը խոչընդոտում է Ծրագրի արդյունավետ իրականացմանը։     
Նախագծի հիմնական նպատակն է վերանայել ծրագրի այն պայմանները, որոնց առկայությունը հանգեցնում է գործընկեր կազմակերպությունների կողմից լրացուցիչ անշարժ գույքի գրավադրման պահանջի կիրառման, ինչպես նաև հստակեցնել Ծրագրում կիրառված որոշ ձևակերպումները։   

1. Առաջարկվող կարգավորման բնույթը
Ներկայացվող նախագծով առաջարկվում է հստակեցնել Ծրագրում կիրառված որոշ ձևակերպումներն ու բարելավել Ծրագրի իրականացման պայմանները։ Մասնավորապես՝
1) Նախագծի 1-ին կետի 1-ին ենթակետով առաջարկվող փոփոխությամբ հստակեցվում է, որ Ծրագրի շրջանակներում դիտարկվում են բացառապես սահմանամերձ գյուղական բնակավայրերը։
2) Նախագծի 1-ին կետի 2-րդ ենթակետով առաջարկվող փոփոխությամբ հստակեցվում է, որ շահառուն քաղաքացիական կացության ակտերի պետական գրանցում իրականացնող մարմիններում գրանցված ամուսիններն են։
3) Նախագծի 1-ին կետի 3-րդ ենթակետով առաջարկվող փոփոխությամբ չեղարկվում են բոլոր այն պայմանները, որոնք ռիսկային են բանկերի համար և հանգեցնում են լրացուցիչ անշարժ գույքի գրավադրման պահանջի կիրառման։
4) [bookmark: _GoBack]Նախագծի 1-ին կետի 4-րդ ենթակետով առաջարկվող փոփոխությամբ սահմանվում են այն պայմանները, որոնք բխում են Նախագծի 1-ին կետի 4-րդ ենթակետով չեղարկվող պայմանների առկայության դեպքում պետության համար ռիսկային դեպքերի կարգավորման անհրաժեշտությունից։

1. Կարգավորման առարկան
Նախագծով կարգավորվում են ՀՀ սահմանամերձ գյուղական բնակավայրերում անհատական բնակելի տուն կառուցելու նպատակով ՀՀ աշխատանքի և սոցիալական հարցերի նախարարության Միասնական սոցիալական ծառայության հետ պայմանագիր կնքած բանկ կամ վարկային կազմակերպություն դիմած շահառուներին հիփոթեքային վարկերի տրամադրման գործընթացում ծագած խնդիրները։  

1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ աշխատանքի և սոցիալական հարցերի նախարարության կողմից` շահագրգիռ գերատեսչությունների հետ համագործակցությամբ:

1. Ակնկալվող արդյունքը
Նախագծի ընդունման արդյունքում հնարավոր կլինի անխոչընդոտ իրականացնել Ծրագիրը, որով նախատեսվում է ապահովել բնակարանային ապահովության խնդիր ունեցող ընտանիքների՝ Հայաստանի Հանրապետության սահմանամերձ համայնքներում բնակարանային պայմանների բարելավումը, մեծացնել սահմանամերձ գյուղական բնակավայրերի բնակության պահանջարկը, նպաստել սահմանամերձ համայնքների ժողովրդագրական կայունության և զարգացման ապահովմանը։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 6.6-րդ կետի 5-րդ ենթակետից, այն է՝ «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրում» և 4.6-րդ կետի 4-րդ ենթակետից, այն է՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը։»։

